
Проект 
Татарстан Республикасы Министрлар Кабинеты тарафыннан кертелә

ТАТАРСТАН РЕСПУБЛИКАСЫ
ЗАКОНЫ

«Татарстан Республикасы документларының мәҗбүри нөсхәсе турында» 

Татарстан Республи​касы Законына үзгәрешләр кертү ха​кында 

1 статья
 «Татарстан Республикасы документларының мәҗбүри нөсхәсе турында»              2005 елның 18 гыйнварындагы 5-ТРЗ номерлы Татарстан Республикасы Законына (Татарстан Дәүләт Советы Җыелма басмасы, 2005, № 1 (I өлеш); 2009, № 7 - 8                 (I өлеш); 2016, № 7 – 8; Татарстан Республикасы Законнар җыелмасы, 2017 № 4) түбәндәге үзгәрешләрне кертергә:
1) 1 статьяның бишенче абзацына «һәм мәҗбүри нөсхәне» сүзләреннән соң «ясауны,» сүзен өстәргә;
2) 5 статьяга түбәндәге эчтәлектәге абзацлар өстәргә: 
«мәдәни мирас объектларын саклау буенча фәнни-проектлау                 документациясе – мәдәни мирас объектларын саклау буенча эшләрне башкару өчен фәнни-тикшеренү, фәнни-эзләнү, проектлау, смета һәм хисап документлары;
проектлау документациясе – текст формасындагы һәм карта (схема) рәвешендәге материалларны эченә алган һәм төзелеш, капиталь төзелеш объектларын, аларның өлешләрен реконструкцияләү, капиталь ремонтны тәэмин итәр өчен архитектура, функциональ-технологик, конструктив һәм инженер-техник чишелешләрне билгеләүче теләсә-кайсы төрдәге саклагычлардагы документация.»;
3) 7 статьяда:

а) икенче абзацка «һәм сукырлар һәм начар күрүчеләр өчен басмалар» сүзләрен өстәргә;

б) өченче һәм дүртенче абзацларны түбәндәге редакциядә бәян итәргә:
 «Татарстан Республикасы Дәүләт архивына, басма матбугатның электрон формадагы нөсхәсеннән кала,  басма матбугатның барлык төрләренең берәр мәҗбүри нөсхәләрен, шулай ук электрон басмаларның, электрон хисаплау машиналары өчен программалар һәм матди саклагычтагы мәгълүмат базалары, мәдәни мирас объектларын саклау буенча фәнни-проектлау документациясе, проектлау документациясе һәм аудиовизуаль продукциянең берәр мәҗбүри нөсхәләрен; 

Сукырлар һәм начар күрүчеләр өчен республика махсус китапханәсенә сукырлар һәм начар күрүчеләр өчен басмаларның икешәр мәҗбүри нөсхәсен.»;

в) бишенче абзацны «һәм Татарстан Республикасының Дәүләт архивына» сүзләре белән тулыландырырга; 
4)  9 статьяда: 

а) икенче абзацка «, моңа сукырлар һәм начар күрүчеләр өчен басмалар керми» сүзләрен өстәргә;
б) өченче һәм дүртенче абзацларны түбәндәге редакциядә бәян итәргә:
«Татарстан Республикасы Дәүләт архивына – басма матбугатның барлык төрләре, басма матбугатның электрон формадагы нөсхәләре, электрон басмалар, электрон хисаплау машиналары өчен программалар һәм матди саклагычтагы мәгълүмат базалары, мәдәни мирас объектларын саклау буенча фәнни-проектлау документациясе, проектлау документациясе һәм аудиовизуаль продукция буенча; 

Сукырлар һәм начар күрүчеләр өчен республика махсус китапханәсенә – сукырлар һәм начар күрүчеләр өчен басмалар буенча.»;
5) 10 статьяда:

а) икенче абзацка «, моңа сукырлар һәм начар күрүчеләр өчен басмалар керми» сүзләрен өстәргә;
б) өченче һәм дүртенче абзацларны түбәндәге редакциядә бәян итәргә: 
«Татарстан Республикасы Дәүләт архивына – басма матбугатның барлык төрләре, басма матбугатның электрон формадагы нөсхәләре, электрон басмалар, электрон хисаплау машиналары өчен программалар һәм матди саклагычтагы мәгълүмат базалары, мәдәни мирас объектларын саклау буенча фәнни-проектлау документациясе, проектлау документациясе һәм аудиовизуаль продукция буенча;

Сукырлар һәм начар күрүчеләр өчен республика махсус китапханәсенә – сукырлар һәм начар күрүчеләр өчен басмалар буенча.»;

6) 11 статьяда «Татарстан Республикасының Дәүләт матбугат архивына, Татарстан Республикасының аудиовизуаль документлар үзәк дәүләт архивына» сүзләрен «Татарстан Республикасы Дәүләт архивына, Сукырлар һәм начар күрүчеләр өчен республика махсус китапханәсенә» сүзләренә алмаштырырга.

2 статья
Әлеге Закон рәсми басылып чыккан көненнән соң 10 көн узгач үз көченә керә.

